







ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ

ՕՐԵՆՔԸ

«ՀԱՐԿԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ

ՕՐԵՆՔՈւՄ ԼՐԱՑՈւՄՆԵՐ ԿԱՏԱՐԵԼՈւ ՄԱՍԻՆ

Հոդված 1. «Հարկերի մասին» Հայաստանի Հանրապետության 1997 թվականի ապրիլի 14-ի ՀՕ-107 օրենքի 33-րդ հոդվածը առաջին պարբերությունից հետո լրացնել հետեւյալ բովանդա​կու​թյամբ նոր պարբերություններով.

«Պետական բյուջե հավաքագրվող հարկատեսակներին (բացառությամբ պետական բյուջե հավաքագրվող գույքահարկի եւ հո​ղի հարկի) վերաբերող գերավճարների եւ (կամ) գե​րավճարից տար​բերվող գումարների հետ վե​​րադարձն օրենքով սահ​​ման​ված ժամկետից 90 օրվանից ավել ուշաց​​​նելու դեպքում այդ ժամ​կե​​տին հաջորդող յու​րա​քանչ​յուր ուշացման օր​վա համար հարկ վճա​​րողին վճար​վում է տույժ` ժա​մա​նակին չվերա​դարձ​​ված` սույն հոդվածով սահմանված կար​գով որոշվող գերավճարի եւ (կամ) գե​րավճա​րից տարբերվող գումարի նկատ​մամբ` Հայաստանի Հան​րապետության կենտ​րո​նական բան​կի սահմանած բանկային տոկոսի հաշվարկային դրույքի չա​փով (վերահաշ​վարկ​ված օրա​կան կտրվածքով): Տույժերի հաշ​վարկման, հաշվանցման եւ (կամ) վճարման կարգը սահ​մա​նում է Հայաստանի Հանրապե​տու​թյան կառավարությունը:

Սույն հոդվածի 2-րդ պարբերությամբ սահմանված` ժամանակին չվերադարձված գերա​վճա​րի եւ (կամ) գերավճարից տարբերվող գումարի մեծությունը որոշվում է պարտա​վո​րու​թյուն​նե​րի եւ հաշվանցվող գումարների ժամանակագրական կարգով մարման արդյունքում` որպես տվյալ օրվա դրությամբ առկա` հարկ վճարողի` պետական բյուջե հավաքագրվող հարկերի եւ այլ պարտադիր վճարների մասով պարտավորությունների մարման պայմաններում չվե​րա​դարձ​​ված գումարի փաստացի մնացորդ: Տույժերի հաշվարկը դադարեցվում է գե​րա​վճարը եւ (կամ) գերավճարից տարբերվող գումարը պետական բյուջե հավաքագրվող հարկերի (բացա​ռու​թյամբ պետական բյուջե հավաքագրվող գույքահարկի եւ հո​ղի հարկի) եւ այլ պար​տադիր վճար​նե​րի մասով պարտավորությունների դիմաց հաշվան​ցե​լու եւ (կամ) վե​րա​դարձ​նելու արդյուն​քում մարվելու պահից:

Հոդված 2. Սույն օրենքն ուժի մեջ է մտնում 2011 թվականի հունվարի 1-ից:
Սույն օրենքի 1-ին հոդվածով սահմանված տույժերը կիրառվում են 2011 թվականի հուն​վա​րի 1-ից հե​տո առաջացող գերավճարների եւ (կամ) գերավճարից տարբերվող գումարների նկատ​​մամբ:
Հիմնավորում
«Հարկերի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի վերաբերյալ

1. Իրավական ակտի անհրաժեշտությունը (նպատակը). Օրենքի նախագծի նպատակը գերա​վճար​​ների եւ (կամ) գե​րավճարից տար​բերվող գումարների հետ վերադարձն օրենքով սահ​ման​ված ժամկետից ուշացնելու դեպքում պետու​թյան կողմից հարկ վճարողին համապա​տաս​խան տույժեր վճարելու ընթացակարգի ներ​դրումն է:
1.1. Կարգավորման հարաբերությունների ներկա վիճակը եւ առկա խնդիրները. Ներկա​յումս գործող օրենսդրությամբ գերա​վճար​​ների եւ (կամ) գե​րավճարից տար​բերվող գու​մար​ների հետ վերադարձն օրենքով սահմանված ժամ​կետից ուշացնելու դեպքում պե​տու​​թյան կողմից հարկ վճարողին համապա​տաս​խան տույժեր վճարելու ընթացակարգ սահ​մանված չէ: Խնդիրը կայանում է նրանում, որ հաճախ պետության կողմից գերա​վճար​ների հետ վերադարձն օրենքով սահմանված ժամկետից ուշացվում է` առանց հարկ վճարողներին համապատասխան տույժերի վճար​ման: Մինչդեռ հարկ​ման ար​դա​րության սկզբունքը պահանջում է, որպեսզի նույ​նա​նման հարկային հարաբե​րու​թյուն​ների կարգավորման նպատակով օրենսդրությամբ սահ​մանվեն նույնական մոտե​ցում​ներ:
1.2. Առկա խնդիրների առաջարկվող լուծումները. Նախագծով առաջարկվում է ներդնել գե​րա​​վճար​​ների եւ (կամ) գե​րավճարից տար​բերվող գումարների հետ վերադարձն օրեն​քով սահմանված ժամկետից ուշացնելու դեպքում պե​տու​թյան կողմից հարկ վճարողին հա​մապատասխան տույժեր վճարելու ըն​թա​ցա​կարգ:
2. Կարգավորման առարկան. Նախագծի կարգավորման առարկան գե​րա​​վճար​​ների եւ (կամ) գե​​րավճարից տար​բերվող գումարների հետ վերա​դարձն օրենքով սահմանված ժամկետից ուշաց​նելու դեպքում պե​տու​թյան կողմից հարկ վճա​​րողին վճարվող համապատասխան տույ​ժերն են:
3. Իրավական ակտի կիրառման դեպքում ակնկալվող արդյունքը. Նախագծի ընդունման արդ​յուն​քում ակնկալվում է, որ կապահովվի հարկման արդարության սկզբունքի ներդրումը` կապ​​ված նույ​նա​նման հարկային հարաբերությունների կարգավորման նպատակով նույ​նա​կան օրենսդրական մոտեցումների սահմանման հետ:
Տեղեկանք
«Հարկերի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունման առնչությամբ այլ օրենքների ընդունման անհրաժեշտության վերաբերյալ
«Հարկերի մասին» Հայաստանի Հանրապետության օրենքում լրացումներ կա​տա​րելու մա​​սին» Հայաստանի Հանրապետության օրենքի նախագծի ընդունման առն​չությամբ այլ օրենք​նե​րի ըն​դունման անհրաժեշտություն չի առաջանում:
Եզրակացություն
«Հարկերի մասին» Հայաստանի Հանրապետության օրենքում լրացումներ կա​տա​րելու մասին» Հայաստանի Հանրապետության օրենքի նախագծի ընդունմամբ պետության եկամուտների նվազեցման կամ ծախսերի ավելացման մասին
«Հարկերի մասին» Հայաստանի Հանրապետության օրենքում լրացումներ կա​տա​րելու մա​սին» Հայաստանի Հանրապետության օրենքի նախագծի ընդունմամբ պե​տության եկա​մուտ​նե​րի էական նվազեցում կամ ծախսերի ավելացում տեղի չի ունենա:
ՏԵՂԵԿԱՆՔ
 «Հարկերի մասին» Հա​յաս​տանի Հանրապետության օրենքում լրացումներ կատարելու մասին» Հա​յաստանի Հանրապետության օրենքի նախագծի վերաբերյալ շահագրգիռ մարմինների կողմից ներկայացված առաջարկությունների վերաբերյալ
	Առաջարկության հեղինակը
	Առաջարկության բովանդակությունը
	Մեկնաբանություն

	Հայաստանի Հանրապետության էկոնոմիկայի նախարարություն
10.02.2009թ.

թիվ 01/18.2/302-09
	Հարկման արդարության սկզբունքի ներդրումն ավելի արդյունավետ իրա​​կա​նաց​նելու նպատակով լրացումն անհրաժեշտ է համապա​տաս​խա​նեցնել «Հար​կե​րի մասին» Հա​յաս​տանի Հանրապետության օրենքով հաս​տատված Հա​վել​ված 1-ի 11-րդ կետի 11.3-րդ ենթակետին: Ուստի, առա​ջարկում եմ լրաց​ումը խմբա​գրել հետեւյալ կերպ.

«Գերավճարների հետ (բացառությամբ ավելացված արժեքի հարկի գու​մար​​նե​րի) վերադարձն օրենքով սահմանված ժամկետից 30 օրվանից ավել ու​շա​ց​նե​լու դեպքում այդ ժամկետին հաջորդող յուրաքանչյուր օր​վա համար հարկ վճա​​​րողին վճարվում է տույժ` ժամանակին չվերա​դարձ​ված գերավճարի գու​մա​րի ն​կատ​մամբ` Հայաստանի Հանրապե​տու​թյան կենտրոնական բանկի սահ​​մա​նած բանկային տոկոսի հաշ​վար​կային դրույքի չափով, բայց ոչ ավելի, քան 365 օր​վա համար: Ավե​լաց​ված արժեքի հարկի զրոյական դրույքաչափով հարկ​վող գոր​ծարք​նե​րի մասով գերավճարների հետ վերադարձն օրենքով սահ​մանված ժամ​կե​տից 90 օրվանից ավել ուշացնելու դեպքում այդ ժամ​կե​տին հաջորդող յու​​րա​քանչյուր օրվա համար հարկ վճարողին վճարվում է տույժ` ժա​մա​նա​կին չվե​րադարձված գերավճարի գումարի նկատմամբ` Հա​յաս​տանի Հան​​րա​պե​տութ​յան կենտրոնական բանկի սահմանած բանկային տո​կո​սի հաշվարկային դ​րույքի չափով, բայց ոչ ավելի, քան 365 օրվա հա​մար:»:
	Չի ընդունվել:
Ըստ էության, առաջարկվում է ավե​լաց​ված արժեքի հարկի զրո​յական դրույ​քա​չա​փով հարկ​վող գործարքների իրա​կա​նաց​ման արդյունքում հաշ​վանցման կամ հարկ վճա​րողին վերադարձ​ման են​թա​կա գումարներից տար​բեր​վող` հաշ​վանց​ման կամ վե​րադարձման են​թակա այլ գու​մարների նկատ​մամբ տույ​ժերի հաշ​​վար​կը սկսել ավե​լի վաղ` 30-օրյա ժամ​կե​տից հետո, ի տար​բերություն հաշ​վանց​ման կամ վերա​դարձ​​ման ենթակա այլ գու​մար​​նե​րի, որոնց համար տույ​ժերի հաշ​​վարկը, նախա​գծի համաձայն, պետք է սկսվի 90-օր​յա ժամկետի ավար​տից հե​տո: Առաջարկության ընդունումը, կար​ծում ենք, անհավասար մո​տեցումների կի​րառություն է հաշվանցման կամ վե​րա​​դարձ​ման տարբեր տեսակի գումար​ներ ունեցող հարկ վճա​րողների նկատ​մամբ:

	Հայաստանի Հանրապետության կենտրոնական բանկ
09.02.2009թ.

թիվ 15.1-07/0136
	1. Օրենքի` հարկային օրենսդրության խախտման համար պա​տասխա​նա​տ​​վու​թյուն սահմանող 4-րդ գլուխը, որում տեղադրված է նա​խա​գծով լրաց​վող հոդ​վածը, կարգավորում է միայն հարկ վճարողների կող​մից խախ​տումների հետ կապված հարցերը, ուստի եւ անհրաժեշտ ենք հա​մա​րում նախագծի 1-ին հոդ​վածում հստակ նշել, թե ում կողմից պետք է վճար​վեն հա​մապատասխան տույ​ժերը:  
	Ընդունվել է մասնակի:
Նախագծով առաջարկվում է լրացումը կա​տարել ոչ թե 23-րդ հոդվածում, որը վե​​րաբե​րում է հարկ վճարողի պա​տաս​խա​​նատվությանը, այլ 33-րդ հոդվածում, որը վերա​բե​րում է հարկային պարտա​վո​​​րություններից ավել բյուջե վճարված գու​​մարները հարկ վճարողին վերա​դարձ​նելու կար​գին: 

	
	2. Անհրաժեշտ ենք համարում նախագծի 1-ին հոդվածում «այդ ժամ​կե​տ​ին հա​ջորդող յուրաքանչյուր օրվա համար հարկ վճարողին վճարվում է տույժ` ժա​մանակին չվերադարձված գերավճարի գումարի նկատ​մամբ» բա​ռե​րը փո​խա​րինել «հարկ վճարողին որպես տույժ վճարվում են այդ ժամկետին հա​ջոր​դող օրվանից մինչեւ հարկ վճարողին համա​պա​տաս​խան գերավճարի գու​մարն ամբողջությամբ վերադարձնելն ընկած ժա​մանակահատվածի հա​մար ժա​մանակին չվերադարձված գերավճա​րի գումարի համար հաշվարկվող տո​կոս​ները» բառերով, ինչը հնարա​վո​րություն կընձեռի, նախ, հստակեցնել նա​խա​գծում բաց մնացած այն դրույ​թը, որ հարկ վճարողին տույժը վճարվում է հա​մապատասխան ժամ​կետին հաջորդող յուրաքանչյուր ուշացման օրվա հա​մար: Եվ երկ​րորդ, թույլ կտա խուսափել տարակարծիք մեկ​նա​բա​նութ​յուն​նե​րից, որը կա​րող է հետեւանք լինել այն հանգամանքի, որ ՀՀ կենտրոնական բան​կի կող​մից սահմանված բանկային տոկոսի հաշվարկային դրույքը տա​րե​կան տոկոսադրուք է, որը պետք է կիրառվի օրական կտրվածքով:
	Ընդունվել է մասնակի:
Նախագծում ավելացվել է «ուշաց​ման» բա​ռը:

	
	3. Կարծում ենք, որ նախագծի 2-րդ հոդվածն անհրաժեշտ է վե​րա​խմբա​գրել` այն հաշվով, որպեսզի տույժերը կիրառվեն ոչ թե 2010 թվա​կա​​նի հունվարի 1-ից հետո կատարված գերավճարների գումարների նկատ​​մամբ, այլ որպեսզի նա​խագծի 1-ին մասով նախատեսված ժամ​կետ​ները հաշ​վարկ​վեն 2010 թվա​կա​նի հունվարի 1-ից սկսած: Քանի որ հա​կառակ դեպքում ան​տրա​մա​բա​նա​կան եւ չհիմնավորված է թվում տույ​ժերը չգանձելը զուտ այն պատ​ճառաբա​նու​թյամբ, որ դրա համար պար​տավորությունն առաջացել է մին​չեւ սույն օրեն​քի ուժի մեջ մտնելը, եւ հարկ վճարողին գերավճարի գու​մա​րի վերա​դար​ձը կարող է ան​պա​տիժ ուշացվել, ինչը չի բխում նախագծի նպա​տա​կներից: Ձեր կողմից ներ​կայացված հիմանավորման մեջ նշված ար​դա​րութ​յան սկզբուն​քի տե​ս​անկյունից, մեր կարծիքով, հետեւում է նաեւ, որ ան​հրա​ժեշտ է միա​տե​սակ մոտեցում ցուցաբերել հարկ վճարողից եւ պե​տութ​յու​նից գանձվող տույ​​ժերի չափի մեջ, ուստի եւ պետության կողմից գե​րա​վճար​նե​րի հետ վե​րա​դարձ​ման համար սահմանված ժամկետից ուշացման յու​րա​քանչ​յուր օրվա հա​մար վճարվելիք տույժի հաշվարկման համար որպես հաշ​վար​​կային դրույք ՀՀ ԿԲ-ի սահմանած բանկային տոկոսի հաշվարկային դրույքի փոխարեն, կար​ծում ենք անհրաժեշտ է կիրառել այլ ֆիքսված տո​​կո​սա​դրույք, ինչպես հարկ վճարողների կողմից իրենց հարկային պար​​տա​վո​րութ​յունների խախտ​ման համար:       
	Չի ընդունվել:

Առա​ջարկության ըն​դու​նումը նկա​տե​լիո​րեն կծանրաբեռնի առանց այդ էլ ֆինանսա​տնտե​սական ճգնա​ժամի արդյունքում ծանրաբեռնված պե​տական բյուջեն, հետեւաբար այն հա​մա​րում ենք ոչ ընդունելի:

	Հայաստանի Հանրապետության կառավարությանն առընթեր պետա​կան եկամուտների կոմիտե

17.02.2009թ.

թիվ 2412/3-1
	1. Օրենքով սահմանված ժամկետներից գերավճարների վերադարձն ու​շաց​​նե​լու համար տույժերի հաշվարկման դրույթի սահմանումը պետք է են​թա​դրի նաեւ դրանց հաշվառման եւ վճարման հստակ կարգի սահ​մա​նում: Հաշ​վի առ​նե​լով այն հանգամանքը, որ գումարների վերադարձի հա​մար սահ​ման​վող ժա​մանակահատվածում կարող են առաջանալ նոր հար​կային պար​տա​վո​րու​թյուն​ներ, կարծում ենք, տույժեր պետք է հաշ​վարկ​վեն վերադարձման են​թա​կա գումարի եւ առաջացած ապառքների դրա​կան տարբերության նկատմամբ: Բա​ցի այդ, կարծում ենք, գումար​նե​րի վերադարձը չի կարող իրականացվել առանց հա​մա​պատասխան կար​գի, քանի որ անհրաժեշտ է սահմանել, թե որ պե​տական մար​մինն է հաշ​վարկելու տույժերը, ինչ փաստաթղթով է այն ձեւա​կերպ​վելու, որ պե​տական մարմինը, ինչ աղբյուրների հաշվին, եւ ինչ կարգով պետք է կա​​տա​րի հաշվարկված տույժերի վերադարձը եւ (կամ) հաշվանցումը: Այս իսկ նկա​տառումով առաջարկում ենք, որ օրենքով սահմանվի, որ տույ​ժե​րի հաշ​վար​կը, հաշվարկված տույժերի հաշվանցումը եւ (կամ) վե​րա​դարձը իրա​​կա​նաց​վում է ՀՀ կառավարության կողմից սահմանված կար​գով:    
	Ընդունվել է:
Նախագծում կատարվել են համապա​տաս​խան լրացումներ:

	
	2. Առաջարվող մեխանիզմն անհրաժեշտ է կիրառել միայն հարկ վճա​րո​ղի կող​​մից ներկայացված հայտի (դիմումի) հիման վրա` օրենքով սահ​մանված կար​​գով ժամկետը (90 օր) լրանալու պահից: Միաժամա​նակ, տույժերի հաշ​վարկ​​ման համար գերավճարների գումարների ճշտման համար, պետք է սահ​մա​​նել նաեւ հարկային մարմնի կողմից հա​մապատասխան ու​սում​նա​սի​րութ​յուն​​ներ իրականացնելու դրույթներ: 
	Չի ընդունվել:
Գտնում ենք, որ հարկ վճարողի դիմումի ներկայացումը չպետք է տույժերի հաշ​վարկ​ման նախապայման հանդիսանա:
Ինչ վերաբերում է հարկային մարմնի կողմից համապատասխան ուսումնա​սի​րություններ կատարելուն, ապա գտնում ենք, որ նման ուսումնասի​րու​թյուններ կատարելու օրենսդրական հիմքերն արդեն իսկ ստեղծված են:

	
	3. Առաջարկվող մեխանիզմը գերավճարից տարբերվող գումարների վրա տա​​րածվելու դեպքում պետք է բացառել «Հարկերի մասին» ՀՀ օրեն​քի հա​վել​ված 1-ի («Հարկերի հաշվանցման եւ (կամ) վերադարձման կարգն ու ժա​մ​կետ​նե​րը») 1.4 կետի «է» կետում նշված գումարների (օրեն​քով սահմանված կան​խա​​վճարներ եւ նվազագույն շահութահարկի կամ եկա​մտահարկի գու​մար​ներ) նկատ​մամբ տոկոսների հաշվարկումը:
	Ընդունվել է:
Նախագծի համաձայն, տույ​ժե​րի հաշ​վարկ​ման առա​ջարկ​վող մեխանիզմը պետք է կիրառվի միայն գերա​վճա​րի եւ գե​րավճարից տարբեր​վող գումարների մա​սով, որոնք չեն ներառում «Հար​կե​րի մա​սին» ՀՀ օրենքի հա​վել​ված 1-ի 1.4 կե​տի «է» ենթա​կե​տում նշված գումարները (օրեն​քով սահմանված կան​խա​​վճարներ եւ նվազագույն շահութահարկի կամ եկա​​մտա​հարկի գու​մար​ներ):

	
	4. Անհրաժեշտ է հստակեցնել, որ հաշվարկված տոկոսները չեն հան​դի​​սա​նում գերավճար` դրանք հարկ վճարողների համար հանդիսանում են «տո​կո​սա​յին եկամուտ», որը ներառվում է վերջիններիս համախառն եկա​մտի մեջ եւ հարկվում շահութահարկով կամ եկամտահարկով օրեն​քով սահմանված ընդ​հա​նուր կարգով: Այդ իսկ պատճառով պետք է ապա​հովել մեխանիզմ, որ​պես​զի հարկ վճարողը տեղյակ լինի հաշվե​գր​ված տոկոսների մեծության մա​սին:   
	Ընդունվել է:
Լրացուցիչ օրենսդրական հստա​կեցում​ներ կատարելու ան​հրաժեշտություն, կար​​ծում ենք, չկա, քանի որ «Հար​կե​​րի մա​սին» ՀՀ օրենքի հա​վել​​ված 1-ի 2-րդ կե​տի 2.1 են​թա​կետի համաձայն, գերա​վճա​​րի կամ գերավճարից տար​բերվող գու​մարի մեջ մտնող բաղադրիչները թվարկ​​ված են սպառիչ եւ չեն նե​րա​ռում հաշ​վարկված տույ​ժերը:

Միաժամանակ, գտնում ենք, որ այդ դեպ​քում անհրաժեշ​տու​թյուն կառա​ջա​նա «Գե​րա​վճարների կամ գերա​վճար​նե​րից տարբերվող գու​մար​ների նկատ​մամբ հաշ​վարկ​ված տույժերի հաշ​վարկ​ման, հաշվանցման եւ (կամ) վճարման կար​գը սահ​մա​նելու մասին» Հայաս​տա​նի Հանրապետության կա​ռա​վա​րության ընդունվելիք որոշ​մամբ հստակ սահմա​նել տույժերի վճար​​ման ժամկետները եւ պա​տասխա​նա​տ​վությունն այդ ժամ​կետ​նե​րը խախ​տե​լու համար: Հակառակ պա​րա​գայում ստաց​վում է, որ, օրինակ, կազ​մակեր​պու​թյունները հաշվեգրման սկզբունքով եկա​մուտների հաշվարկման ժամանակ պետք է նշյալ տույժերը հաշվարկեն որպես հարկվող եկամուտ, վճարեն շահութահարկ` առանց այդ տույժերի տեսքով տոկոսային եկամուտները փաստացի ստանալու:

	
	5. Հաշվարկվող տոկոսների չափը պետք է համապատասխանի բան​կե​րում​ կի​րառվող ավանդային, այլ ոչ թե` վարկային տոկոսաչափերին: Այդ իսկ պատ​​ճառով տոկոսների հաշվարկման համար ՀՀ կենտրո​նա​կան բանկի սահ​մա​նած բանկային տոկոսի հաշվարկային դրույքի չափը կի​րառելի չէ: Բացի այդ, տոկոսների հաշվարկման (այդ թվում` տեղե​կատ​վական ավ​տո​մա​տացված համակարգում ծրագրավորման եւ դրանց հաշվառման) ընթացակարգը պար​​զեցնելու եւ իրատեսական դարձ​նելու նպատակով անհրաժեշտ է կի​րա​ռել ֆիքսված տոկոս, այ​լա​պես տոկոսների հաշվառումը կդառնա գրեթե ան​հնար: Հաշվի առնելով վե​րոնշյալը, առաջարկում ենք տոկոսները հաշվարկել կոն​կ​րետ (ֆիքս​ված) տոկոսաչափով` տարեկան 6-10% սահմաններում:
* Նախագծի վերաբերյալ հետագա քննարկումների ժամանակ ՀՀ ԿԱ ՊԵԿ-ը առաջարկել է տույժերը հաշվարկել Հայաստանի Հան​րա​պե​տու​թյան կենտ​րո​նական բան​կի սահմանած բանկային տոկոսի հաշ​վար​կա​յին դրույքի չա​փով:
	Ընդունվել է 2-րդ առաջարկությունը:


	
	6. Հաշվի առնելով հաշվեգրված տոկոսների վերադարձման հնա​րա​վո​րու​թ​յուն​ները, ՀՀ պետական բյուջեի ծանրաբեռնվածությունը (նկատի ունե​​նա​լով նաեւ համաշխարհային տնտեսական ճգնաժամի հետեւանք​նե​րը), բյու​ջե​ից տո​կոսների վճարման իրատեսականությունն ապահո​վե​լու նկա​տա​ռում​նե​րով առաջարկում ենք, որ նախագծով առաջարկվող դրույթ​ներն ուժի մեջ մտ​նեն 2011 թվականի հունվարի 1-ից:
	Ընդունվել է:

	
	7. Առաջարկում ենք նախագծով բացառություն կատարել գույքահարկի եւ հո​​ղի հարկի համար: Կարծում ենք, գույքահարկի եւ հողի հարկի մա​սով նա​խա​գծի դրույթները կիրառելի չեն, հաշվի առնելով, որ տույժերի հաշ​վառումը հա​​մայնքներում գործնականում անլուծելի բարդու​թյուն​ներ է առաջացնելու: Մի​ա​ժամանակ, քանի որ հարկ վճարողները գերա​զան​ցապես ֆիզիկական ան​​ձիք են, համայնքները տոկոսների մասով հան​դիսանալու են նաեւ հար​կա​յին գործակալ:
	Ընդունվել է:
Նախագծում կատարվել է համապատասխան լրացում:

	Հայաստանի Հանրապետության արդարադատության նախարարություն 19.05.2009 թ.         թիվ Ե 2681 
	1. Օրենքի նախագծի 1-ին հոդվածում «պարբերությունից» եւ «պարբե​րու​թյամբ» բառերը համապատասխանաբար փոխարինել «մասից» եւ «մա​սով» բառերով` նկատի ունենալով «Իրավական ակտերի մասին» Հա​յաս​տանի Հանրապետության օրենքի 41-րդ հոդվածի 3-րդ մասի պա​հանջ​ները:
	Ընդունվել է:








